COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  05.03.19
3.1  YMDDIHEURIADAU

Cyng. John Ellis Williams,  John Ceri Evans.

3.2  PRESENNOL
Cyng. Emrys Jones  (Cadeirydd), Sian Edwards (Is-Gadeirydd), Edward Williams, Jonathan Greenfield,  Sion Ifor Williams, Mike Tregenza , Steffan  Chambers, Edward Griffiths, Steffan  Jones, Eryl Jones-Williams.
3.3  CYHOEDDIADAU Y CADEIRYDD
Cafwyd wybod gan y Cadeirydd bod y gwaith o agor aber yr Afon Ysgethin wedi cael ei gario allan gan Cyfoeth Naturiol Cymru ond bod y gwaith ddim i fyny i safon a bod y sefyllfa yn waeth nag o’r blaen ag ei fod yn mynd i gysylltu gyda Liz Saville Roberts A.S. ynglyn ar mater.
3.4   COFNODION
Derbyniwyd cofnodion o gyfarfod  Chwefror 5ed 2019 fel rhai cywir. 

3.5  MATERION YN CODI O’R COFNODION

Item 2.6 eisiau nodi mae Fferm Sarnfaen, Talybont oedd cyfeiriad ar y cais cynllunio a nid Parc Carafanau Sarnfaen, Talybont.
3.6  DATGAN BUDDIANT
Datganodd y Cyng. Sian Edwards ddiddordeb yn cynnwys e-bost Mr. Evan Owen ac fe arwyddwyd Dogfen Datgan Buddiant Personnol ganddi a nid oedd yn bresennol pan drafodwyd y cais.
3.7  MATERION CYNGOR GWYNEDD 
Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:-  Chwefror 8ed trwy’r dydd grwp rheilffordd Amwythig/Aberystwyth yn cynrychioli Gwynedd, 12ed 10-1.00 Gwasanaethau Democratic, 2-5 fforwm craffu grwp arweinyddion, Caernarfon, 13eg Galeri, Caernarfon grwp sector cyhoeddus, 14eg neuadd bentref, Dyffryn, 18ed fforwm craffu Penrhyndeudraeth ynglyn ag arbedion.

Nid oeddwn yn gallu mynychu llawer o gyfarfodydd yn Chwefror, oherwydd fel llawer un arall ‘roeddwn wedi dal y “bug”. ‘Roedd yn bleser sylwi ym mhwyllgor y rheilffordd bod y gwasanaeth awr ar y llinell o’r Amwythig i Aberystwyth yn cael cario ymlaen a gwasanaeth 2 awr ar lein y Cambrian. Mae swyddogion y grwp yn cyfarfod yn rheolaidd gyda Gweinidogion Llywodraeth Cymru ynglyn a trafnidiaeth ar economi a mae ein barn o’r grwp Cambrian yn cael eu adrodd yn nol i’r Cynulliad. Bydd trenau ychwanegol ar y Sul yn yr haf ar gaeaf yn cario ymlaen ynghyd a cadw trenau trwyodd i Birmingham ag yn nol i Bwllheli. Mae prif swyddog TFW Ben Davies wedi ymddeol a bydd swyddog newydd yn cael ei apwyntio yn fuan. ‘Roedd Mr. Davies yn arfer gweithio gyda ATW ag yn wastad yn ateb yn fuan i gwestiynau, pryderon a.y.y.b a bydd colled ar ei ol. Bydd cyfarfod rhwng y ddau fforwm rheilffordd yn cael ei gynnal yn Machynlleth ar y 10ed o Fai. Mae llawer o gyfarfodydd Gwynedd wedi cael eu cynnal mewn perthynas am yr angen i arbedion a bydd treth Cyngor Gwynedd yn mynd i fyny rhwng 5.5% a 5.8% a bydd torriadau i wasanaethau a lleihad mewn gweithwyr i arbed arian. Mae Cynghorau eraill yn codi treth o gwmpas 10% oherwydd bod llai o arian yn dod o Westminster a Gaerdydd a mae ychwnegiad staff i rhan fwyaf o weithwyr ag athrawn wedi cael effaith. Yn dilyn cyfarfodydd mae argymhelliad wedi cael ei wneud i’r Cyngor llawn ar y 7ed o Fawrth bydd y

codiad yn 5.8% a bydd y canlynol yn cael eu eithrio o’r torriadau os bydd y Cyngor llawn yn cytuno. Ddim torriadau i parcio am ddim adeg Nadolig, codi am finiau sydd wedi eu difrodi, gwasanaeth llyfrgell i ysgolion, lleihad mewn llyfrgelloedd symudol, grantiau celfyddydau gan gynnwys Theatr y Ddraig, cronfa llyfrau’r llyfrgell, cyllideb Cymorth i Ferched, Gasanaeth Cyfiawnder Ieuenctid. Bydd y gyllideb yn £248m gyda £176m o’r Llywodraeth a £71m o’r treth cyngor. ‘Roedd yn amlwg yng nghyfarfodydd y 3ydd sector a oedd yn cynnwys Mantell Gwynedd, Age Cymru a.y.y.b., bod dyblygiad yn beth oedd grwpiau gwirfoddol yn ei wneud ac yn cael grantiau am. Yn anffodus mae cyfarfodydd yn cael eu cynnal yn ardal Ynys Mon a Bangor ag ychydig o bobl os o gwblw o De Gwynedd sydd yn mynychu a cafodd y Cyng. Dilwyn Morgan, Bala ei ail ethol  yn Gadeirydd ag fe addawodd y byddai dyblygiad gan grwpiau yn cael ei 

edrych i mewn i a bydd grwpiau sydd yn grant gymorthedig  yn gorfod  cyfro Gwynedd gyfan yn cael ei edrych i mewn iddo mewn manylder. Cafodd uned preswyl i blant Hafan y Ser yn Penrhyndeudraeth ei agor yn swyddogol gan Gadeirydd Cyngor Gwynedd ag bresenol oedd pennaeth gwasanaethau plant ar Aelod Cabinet. Mae yr uned yn llwyddianus ag yn barod yn rhy fach. Mae yna beth bynnag broblemau gyda cost cludiant tacsi. Mae swyddogion y neuadd bentref wedi newid gan gynnwys y trysorydd ar cadeirydd. Mae pwyllgor y neuadd bentref yn cynllunio i agor cyfrif banc gyda banc newydd ag angen copi o Gyfansoddiad y Cyngor Cymuned oherwydd bod y neuadd bentref yn is-bwyllgor i’r Cyngor sydd yn Ymddiredolwyr o’r Elusen. Mae dal trafferth i gael mynediad i wefan y Commiswn Elusenau oherwydd problemau i gael y cod mynediad. Beth sydd angen ar frys yw Cyfansoddiad sydd yn dangos beth mae y Cyngor yn gyfrifol am a beth mae y neuadd bentref yn gyfrifol am. Mae pwyllgor y neuadd bentref yn talu dros £1,200 am insiwrans ag yn fy marn i dylai y Cyngor fod yn gyfrifol am dalu am y strwythyr h.y to, waliau a.y.y.b ar pwyllgor yn insiwrio y tu mewn/gosodiadau. Mae defnydd o’r neuadd yn cynyddu a mae rhestr o’r defnydd yn cael ei arddangos yn y neuadd. Mae Mr. Derek Haywood wedi cael ei ethol yn gadeirydd a Mr. Mick Tibbets yn drysorydd ar Cyng. Edward Griffith wedi cael ei ethol yn is-gadeirydd. Gyda Clwb Cadwgan lawr i ddim ond ychydig o aelodau, weithiau ddim ond un, mae Angharad o’r Uned Oedolion yn cynnal cyfarfod dydd Mercher yn y neuadd er mwyn cael gweld beth all gael ei wneud i wella y sefyllfa a mae swyddogion Oedolion Cymru yn trefnu digwyddiadau yn Dyffryn. Fel mae wedi cael ei ddweud eisioes mae ymgynghoriad yn cael ei gynnal ar drafnidiaeth cyhoeddus tan diwedd mis yma ar ol i ffigyrau ddangos bod defnydd o pass bws yn lleihau blwyddyn ar ol blwyddyn. Yn fy marn i oherwydd y torriadau mewn trafnidiaeth cyhoeddus mae defnyddwyr ddim yn gallu cadarnhau gallu dod adra a mae yn bwysig bod pobl yn llenwi yr holiadur. Bydd ddim gwasanaeth trenau o gwbwl ar lein y Cambrian y dydd Sul hwn y 10ed o Fawrth oherwydd gwaith peirianyddol. Gyda scams yn cynyddu ag yn effeithio ar lawer o fobol hyn, mae cyfarfodydd yn cael ei gynnal yn Banc Barclays, Dolgellau ar y 12ed o Fawrth 2-4 a gan Heddlu Gogledd Cymru a Safonau Masnach yn Y Ganolfan, Porthmadog ar y 15ed o Fai 9.30-1.00. Bydd y broblem gyda galwadau niwsans yn cael ei drafod ag yn arddangos offer i blocio galwadau. Rheini sydd eisiau mynychu angen cysylltu gyda John Eden Jones  ar 01286 682605 erbyn 30ain o Ebrill. ‘Rwyf ar gael ar 01341242758, neu 07340035378 neu e.joneswilliams@btinternet.com

3.8  CEISIADAU CYNLLUNIO 
Addasiadau i gynllun y ffordd wrth y mynediad a thirlunio caled cysylltiedig, a gosod nodweddion ger y mynediad -

Barmouth Bay Holiday Village, Talybont (NP5/58/18Y)
Cefnogi y cais hwn.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
3.9  MATERION YN CODI  

A  Cynllun Cyllideb
Adroddwyd bod £39,860.00 wedi cael ei wario ers cychwyn y flwyddyn ariannol newydd a bod hyn yn £1,730.42 o wariant yn llai na oedd wedi cael ei glustnodi yn y gyllideb am y flwyddyn a bod hyn oherwydd nid oedd y costau o dorri gwair y llwybrau cyhoeddus gymaint a beth oedd wedi ei glustnodi (wedi clustnodi £1,500 ar gwariant yn £960), na’r gost o dorri gwair y mynwentydd (wedi clustnodi £3,500 ar gwariant yn £2,005) ag hefyd nid oes ddim costau wedi bod gyda’r sedd (£1,000 wedi ei glustnodi) 

B   Grwp Gwella Dyffryn Ardudwy a Talybont
Adroddodd y Cyng. Steffan Chambers  bod ddim byd pellach i’w adrodd ynglyn ar uchod ac adroddodd y Cyng. Eryl Jones Williams bod y Grwp uchod wedi cytuno peidio a cario ymlaen i sefydlu y Clwb Ieuenctid am bod y digon o wybodaeth gan yr aelodau ag eu bod yn ei basio yn nol i’r Cyngor Cymuned. Cytunwyd bod angen edrych i mewn i sefydlu y Clwb Ieuenctid yn y pentref cyn gynted a phosib a cytunodd y Cyng. Steffan Chambers wneud hyn gyda chymorth y Cyng. Steffan Jones. Adroddodd y Clerc bod y Cyngor gyda arian at ddefnydd y Clwb Ieuenctid wedi cael ei dderbyn gan  R.A.O.B a bod y Cyngor yn edrych ar ei ol nes bydd y Clwb Ieuenctid wedi cael ei sefydlu. Rhoddodd y Clerc wybodaeth i’r Cyng. Steffan Chambers oedd wedi ei dderbyn gan Mr. Bryn Roberts o’r Gwasanaeth Ieuenctid pan oedd yn y cyfarfod mis Rhagfyr a cytunodd y Cyng. Chambers gysylltu ag ef.

C   Neuadd Bentref
Adroddodd y Cadeirydd ei fod wedi mynychu cyfarfod o bwyllgor yr uchod ar y 14eg o mis diwethaf a bod y Swyddogion wedi newid oherwydd bod y Cadeirydd wedi ymddiswyddo. Hefyd bod y pwyllgor yn y broses o newid banc ag angen Cyfansoddiad ag yn meddwl byddai gan y Cyngor Gyfansoddiad. Datganwyd na ddim ond Rheolau Sefydlog oedd gan y Cyngor ag y byddai yn well i ysgrifennydd y pwyllgor gysylltu hefo Swyddogion Neuadd yr Eglwys, Mantell Gwynedd neu unrhyw ysgrifennydd neuadd arall i ofyn am gopi o’i Cyfansoddiad.
D   Datblygu Maes Parcio
Adroddodd y Clerc ei bod wedi derbyn e-bost gan Mr. Geraint Lewis yn datgan ei fod wedi mynd ar cais cynllunio ynglyn ar datblygiad uchod i Apel.
E   Agor Tenderau Torri Gwair
Adroddodd y Clerc ei bod wedi derbyn dwy dender i mewn i wneud y gwaith uchod. Ar ol trafodaeth cytunwyd bod Mr. Gary Coates o gwmni Evergreen yn cael tender 1 (mynwentydd) a Mr. Gary Martayn o gwmni West Coast Properties yn cael tender 2 a 3 (llwybrau cyhoeddus, parciau chwarae ag o amgylch y seddi ger ffordd Ystumgwern, Bro Enddwyn, lawr Ffordd y Llan a Ffordd yr Efail). Hefyd adroddodd y Clerc ei bod wedi derbyn pris gan Mr. Gareth John Williams i dorri a clerio y gwair o amgylch y toiledau yn Talybont ag hefyd i dorri a clerio y gwair yn Parc Morlo ag i dorri a clerio y gwair yn Gardd Penybont a byddai y gwaith o edrych ar ol y pot blodau ger arwydd Talybont yn cael ei gynnwys gyda gwaith y potiau blodau ger y toiledau yn Talybont. Cytunwyd i dderbyn y prisiau hyn gan Mr. Williams. Hefyd adroddodd y Clerc bod cael e-bost gan gontractwyr torri gwair Cyngor Gwynedd yn gofyn a oedd eisiau iddynt barhau i dorri gwair y cae peldroed fel yr oeddynt wedi bod yn gwneud yn y blynyddoedd diwethaf ag os oedd y Cyngor yn derbyn hyn byddai y cae yn cael ei dorri pob pythefnos rhwng Ebrill a Hydref am bris o £76 y torriad + T.A.W. Adroddodd y Clerc ymhellach ei bod wedi cysylltu gyda’r Cadeirydd ynglyn a hyn a bod ef wedi gofyn iddi gael pris arall i gario allan y gwaith hwn ag ei bod wedi gofyn i Mr. Gary Martayn ag ei bod wedi cael pris ganddo o £60 y torriad. Cytunwyd i dderbyn pris Mr. Martayn.
F   Cyfarfod Bwrdd Hamdden Harlech ac Ardudwy
Adroddwyd bod ddim cyfarfod o’r uchod wedi cael ei gynnal ers cyfarfod diwethaf y Cyngor a bydd y cyfarfod nesa yn cael ei gynnal ar yr 21ain o’r mis hwn.

3.10  GOHEBIAETH                       
A  Cyngor Gwynedd – Adran Priffyrdd
Adroddodd y Clerc ei bod wedi derbyn ateb gan yr Adran uchod i’r materion a godwyd yng nghyfarfod diwethaf y Cyngor ag eu bod yn datgan bod yr Arolygwr Priffyrdd wedi bod allan i weld y tyllau yn y ffordd ger groesffordd Ffordd y Capel ag Ffordd Gors y Gedol ag byddant yn cael sylw yn hwyrach yn y flwyddyn. Hefyd yn datgan bod Peiriannydd Goleuo wedi ymweld ar golau flachio ger yr ysgol a wedi gweld bod problem gyda’r arwydd ac felly wedi ei droi i ffwrdd dros dro ag ei fod yn trefnu i’w atgyweirio maes o law.

B   Mr. Evan Owen

Adroddodd y Clerc ei bod wedi derbyn e-bost gan yr uchod ynghyd a map yn datgan bod ei wraig yn mynd i geisio am ganiatad cynllunio i adeiladu 7 ty a 3 o rhain yn dai fforddiadwy ar dir gyferbyn ag ystad dai Wern Fach, Talybont. Cafwyd trafodaeth ynglyn ar e-bost hwn ag awgrymodd y Cyng. Eryl Jones Williams bod y Cyngor yn ymateb drwy ddatgan eu bod ddim yn barod i roi sylwadau ar hwn nes bydd y cais cynllunio swyddogol wedi cael ei dderbyn a cytunodd pawb yn unfrydol i hyn.

C    Cyngor Gwynedd – Adran Priffyrdd

Adroddodd y Clerc e bod y Cadeirydd wedi gofyn iddi gysylltu gyda Mrs Liz Haynes, Swyddog Llwybrau Cyngor Gwynedd yn datgan pryder bod y llwybr cyhoeddus sydd yn mynd i fyny o’r swyddfa bost i ystad Penrhiw heb gael ei gofrestru. Adroddodd y Clerc  ymhellach ei bod wedi cael ateb gan Mrs Haynes yn datgan bod y llwybr cyhoeddus sydd yn rhedeg o’r swyddfa post i Stad Penrhiw eisoes wedi’i gofnodi ar y Map Diffiniol a’r Datganiad fel Llwybr Troed Cyhoeddus Rhif 62 ag unwaith mae hyn wedi digwydd, mae statws y llwybr wedyn yn swyddogol. Hefyd bod y llwybr yn cael ei  ddiogelu dan ddeddfwriaeth a bod  Cyngor Gwynedd, fel Awdurdod Priffyrdd yn gyfrifol am gynnal yr arwyneb a sicrhau na fydd rhywstr ar y llwybr ag hefyd ei bod wedi ymweld â’r safle yn ddiweddar er mwyn mesur lled y llwybr. Adroddodd y Cadeirydd ymhellach na pryder oedd ganddo bod y tir o dan y llwybr heb gael ei gofrestru a bod yr un person wedi prynnu y tir bob ochor i’r llwybr erbyn hyn ag yn dinistrio y gwyneb wrth fynd o un safle i’r llall ag oherwydd hyn yn gwneud hi yn beryg i rhai fynd ar hyd y llwybr. Cytunwyd anfon yn nol at Mrs Haynes yn datgan hyn a gofyn iddi gyfarfod y Cadeirydd ar y safle.
3.11  ADRODDIAD Y TRYSORYDD
Adroddodd y Trysorydd bod £5,228.42 yn y cyfrif rhedegol, £7,555.42 yn y cyfrif wrth gefn a £94.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes           - £147.00 (cyflog) + £138.08 costau = £285.08 
Evergreen                             -    £87.50 – casglu dail a gwaredu mwsog o’r llwybrau

Snowdonia Fire Protection - £646.56 – trwsio uned trydan diffygion a detector rhif 32  lwp 1 yn ardal TGch

Mr. Gary Martayn
  -       £25.00 -  torri gwair ar lwybr cyhoeddus

SLPW

                -      £482.40 - sedd i Gardd Penybont

Derbyniadau ers y cyfarfod diwethaf

Cyllid a Thollad - £183.08 – ad-daliad T.A.W.
Ceisiadau am gymorth ariannol

CFFI Meirionnydd - £250.00
Anfonebau wedi eu talu ers y cyfarfod diwethaf

Catrin Soraya Williams – £149.10 - gwasanaeth cyfieithu
3.12  UNRHYW FATER ARALL
Ar ran y Cyngor diolchodd y Cyng. Edward Williams i’r Cyng. Sion Ifor Williams am osod y postyn giat ger yr ysgol.
Adroddodd y Clerc ei bod yn amser unwaith eto i gario allan yr archwiliadau misol a cytunodd y Cyng. Mike Tregenza gario allan yr archwiliad y mis hwn a bod y Cyng. Jonathan Greenfield yn ei gysgodi.

